
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৪
রূপসী বোম্বেটে



 আমেলিরা সবিস্ময়ে মুখ তুলিয়া রাইমারের মুখের দিকে চাহিলেন; তাহার পর গম্ভীর স্বরে বলিলেন, “আপনার বোধ হয় ভুল। হইয়াছে, কাহাকে আপনি একথা বলিতেছেন?”

 রাইমার বলিল, “না, আমার ভুল হয় নাই আপনাকেই আমি। এ কথা বলিতেছি। অবশ্য আমি স্বীকার কলিতেছি—আপনার নামটি আমার স্মরণ হইতেছে না, কিন্তু আপনি দয়া করিলেই তাহা স্মরণ হইতে পারে।”

 আমেলিয়া ভ্রূ কুঞ্চিত করিয়া বলিলেন, “মহাশয়, আপনার ব্যবহার শিষ্টাচার-বিরুদ্ধ, কোনও অপরিচিত লোকের নিকট আমি এরূপ ব্যবহার প্রত্যাশা করি না। আপনি পুনর্ব্বার আমাকে বিরক্ত করিলে আমি অন্যের সাহায্যে আপনাকে এখান হইতে উঠাইয়া দিব।”

 রাইমার ক্রোধ গোপন করিয়া মৃদু স্বরে বলিল, “আমাকে এখানে ভয় প্রদর্শন করিবার আবশ্যক নাই; আমার ধৃষ্টতা মার্জ্জনা করিবেন। আপনার ঐ পাখাখানি দেখিয়া আমি মুগ্ধ হইয়াছি। এমন সুন্দর পাখা পূর্ব্বে কোথাও দেখি নাই; তাই আপনার সঙ্গে আলাপ করিতে আসিয়াছি।”

 রাইমার তৎক্ষণাৎ আমেলিয়ার পাশে ঝুঁকিয়া পড়িয়া টেবিলের উপর হইতে পাখাখানি তুলিয়া লইল। ইহা দেখিয়া আমেলিয়ার চোখ মুখ ক্রোধে লাল হইয়া উঠিল; কিন্তু তিনি কোনও কথা বলিবার পূর্ব্বেই রাইমার পাখাখানি আন্দোলিত করিয়া বলিল, “ইহার শিল্প-নৈপুণ্য কি চমৎকার! পঞ্চদশ শতাব্দীতে ভিনিস নগরে এই প্রকার পাখা প্রস্তুত হইত, তাঁহাদের দুই একখানি আমি ইতিপূর্ব্বে দেখিয়াছি; সেই সকল পাখার শিল্প-নৈপুণ্য দেখি-

